
						Saka Wikisumber

					

					


					
					
					Kaca iki wis divalidasi
gawe, malah njaga kaslametaning sang Dewi, nganti byar ora ana apa-apa. Macan bali mlebu menyang grumbul maneh. Sang Dewi gumun, dene kaelokan kaya mengkono, mula kang iku nuli ngaturake panuwun marang Gusti kang Maha Kawasa, dene tansah pinaringan wilujeng.

Kaya mengkono iku sugenge sang Dewi Limaran ana satengahing alas. Dene kang didhahar amung
woh-wohan sarta gegodhongan, wulu wetuning alas saanane bae.

Bareng wus tekan leke, . . . . . . . . 

Ing wayah bengi nalika sang Dewi Limaran pinuju sare, oleh wangsit, katekan ing dewa, ujare:

"Nini, ndadekna sumurupmu, sadhela maneh sira bakal nglairake jabang bayi, miyos kakung, kang iku jenengna Cindhe Laras.

Iya Cindhe Laras iku kang bakal agawe mulya. Wis Nini karia slamet '"

Sanalika Dewi Limaran gragapan tangi, ing kono wis kinepung ing para widadari kang bakal suka pitulungan. Kaanan iki kelakon; ora suwe jabang bayi lair lanang, kaupakara dening widadari, sarta uga tinengaran Cindhe Laras. 

Kocapa ing sajroning alas kono, ana raksesa kang galake ngedab-edabi. Panggandane landhep banget, ucape:

"Ih, ih, iki aku kok mambu gandane manungsa, ana ngendi dununge, coba dakgolekane. Dhasar aku wis luwe."

Temenan raksesa mau niling-nilingake suwara tangising bayi kang nembe lair. Bareng tangise cetha wela-wela, bayi kang nembe lair mau diparani, lan tinemu ana pangkoning biyunge.


Sanalika bayi mau banjur dirangsang, direbut digawa lunga arep dimangsa.





43













[image: ]

[image: ]

Dijupuk saka "https://jv.wikisource.org/w/index.php?title=Kaca:Basa_Jawi_Gagrak_Anyar_1.pdf/45&oldid=36805"


					Kategori: 	Absah




				

			
			
		

		
			

		 Kaca iki binesut pungkasan nalika 25 Januari 2024, pukul 06.58.
	Tèks iki cumepak kanthi Lisènsi Atribusi-DumSaèmper Creative Commons; paugeran tambahan bokmanawa uga lumaku. Wacaa Paugeran Panganggo kanggo rerincèné.



		Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Praèn punsèl



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







